
Pages jurassiennes

Le Beussiée
(Féle des Cids-di-Doubs)

(oci se péssait dains le Va Trebi, bin
aivaint lai dyiére des Suédes!. Mon
papon, in bon véye hanne de motie,
de Mervelie, m’é reconté bin sceuvent
c'te fole :

E y aivait aidon, dains enne velatte
di Biei-Mont?2, le bouébe d’enne bin
pouére vave qu ainmait meux allé és
vépres di cabairet qu’an ces di métie,
et que ne diait pus lai proiyiére di mai-
tin ne cetée di soi.

Cman qu’an le voiyait aidé d’aivo
enne cape ai pousse, le duemouenne
cman les djoués chu senainne 2, tos les
dgens de lai ticcumenateé ne yi diint que
le Petét Capet. Voici le refrain d’enne
tchainson que le Ciaivie aivait fait chu
lu :

Tiaind le Capet se vai coutchie

Cat sai cape qu’é réote en d'rie.

In soi qu’él aivait trop bu de dge-
tiainne an lai Mé*, ¢ se preniét de
tchicouenne d’aivo in tchairbouennie
qu’an yi diait, le Diailat. Es mouenen-
ne 4 in ta traiyin que les dgens de I’hota
les botenne an lai pouétche.

Heute djoués aiprés, lai malhévu-
rouse vave n’aivait pe encoué revu son
boughe. Aiprés aivoi tieuri aiprés lu
dains tos les cabairets, elle se diét qu’e
n’y aivait que lai Notre-Daime di For-

boué que pouérrait yi faire ai retrove
son bouébe.

« Des proiyiéres, qu’elle se diét, elle
en 6 dje pus qu’ai sé6 ; qu'at-ce qu’i yi
pouérros bin pouétché ? 1 seus che
pouére qu’i ne sairdés diére y ceuaffri
que ci tin-te bin 6 tot bancal. Qu’at-ce
qu’elle en ferait ? Son bouébat n’é pe
fate d’aippoire ai tchemené, elle le tint
aidé dains ses brais...

» D’6be qu’i seus ! an piaice de beil-
lie és véjins les doux minons de note
tchaitte, s’i les pouétchés an lai bouen-
ne Vierdge ! Son bé gros nitiou serait
bin aije de djote d’aivé. »

Feut dit, feut fait.. Cman que lai
tchaipelle di Forboué était pieinne de
pélerins, elle tyissé les doux petéts
tchaits dains lai majenatte és mentes ?,
diét cintye Pater et peus cintye Avé
et peus s’en rallé tot comptant contre
I"'Haota.

Tiaind c¢’at qu’elle feut an lai tieii-
jenne, at-ce que son bouébe ne tietijait
pe des cripés® contre le fouenna de
fonte ! An ne le recouéniéchait pe qua-
si fouéche qu’él aivait lai pé di vésaidge
betssiee.

E diét an sai mére qu’in diailat I’ai-
vait mouenné en enfie (c’at po coli que
son vésaidge était aivu pus que frelé).

Etait-ce in mentou o bin craiyait-é
¢co qu'e diait ? I crais pus tét qu’en
fesaint le f6 dains le bacu di diailat o
se vos veles di tchairbouennie, és y ai-
vint boté le fue. V6s comprentes, non
péte, poquoi le Capet at mitenaint le
Beifissie.

Vés me direés que lai Notre-Daime di
Forboué aivait tot de meinme rai-
mouenneé son bouébe an lé pouére vave.
I veux bin, mains... Jules Surdez.

1 La guerre des Suédois, celle de trente ans.
2 Blauenberg. * Ou les djnévrales. * Ou grain-
dge, ferme. 5 Prononcer mouin.nin.ne. ® Sorte
de tabouret, sans siége, pour apprendre a mar-
cher aux petits enfants. 7Le confessionnal.
81ci: rondelles de pommes de terre crues.

